
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīlakṣmīhayagrīvadhyānam Á Á
vidhivadvidhivanditau payōdhau

śrutimanvēṣayituṃ kṛtāvagāhau Á
madhukaiṭabhamardinō manōjñau

manavai tē caraṇau hayāsya dēva Á Á 1 Á Á

yadudagrajavōtthasindhubhaṅga -
vrajaghātakṣatapauruṣāvubhau tau Á

śayitaṃ tu bhavantamāpya naṣṭau
tava jaṅghē hayavaktra mē hṛdi stām Á Á 2 Á Á

sitapadmaniviṣṭa yaddvayaika -
sthitalakṣmīśubhalambipādayuktaḥ Á

caraṇastava dakṣiṇaḥ śaraṇyaṃ
mama vāgīśa tavōruyugmamētat Á Á 3 Á Á

praṇamadvidhivāsabhavyapadmaṃ
śubhapītāmbaraśōbhidivyabhūṣam Á

akhilāṇḍasamudbhavārthanābhi
smaraṇē syādudaraṃ hayāsya tē mē Á Á 4 Á Á

upadēśakarēṇa dakṣiṇēna
sphuritaṃ pustakadhāriṇā karēṇa Á

ariśaṅkhanivartitāripāṇi -
dvayamaśvāsya vapustava smarēyam Á Á 5 Á Á

nikhilāśritajīvadhīvikāsa -
vrajavadbhāvitadīptikaustubhāḍhyam Á

kalitaṃ vanamālayā ca vakṣas -
tava saṃśliṣya dhiyā hayāsya mōdē Á Á 6 Á Á

nikaṭasthitapāñcajanyavāñchya -
sphuradākāraśubhadhvaniṃ sudīrghām Á

parakhaṇḍanatarkabāṇapūrṇē -
ṣudhitulyāṃ hayakandharāṃ smarāmi Á Á 7 Á Á

amṛtāyitahalhaluktidhūtā -
khilahālāhalarūpahaitukōkti Á

vadanaṃ sadanaṃ karōtvajasraṃ
hṛdayaṃ mē sadayaṃ prabhō hayāsya Á Á 8 Á Á

turagāsyakaṭākṣadhārayā tvaṃ
kaluṣavrātamapāsya mē vidhēhi Á

śaṭhajidyatirājavēdacūḍā -
gurusūktyādṛtasarvatattvabōdham Á Á 9 Á Á

śrayadārtiravaśrutīcchayēva
sphuṭamunnāmitakarṇamaśvavaktra Á

sphuṭasāndrasaṭājaṭābhirāmaṃ
ramayēnmē hṛdayaṃ śirastvadīyam Á Á 10 Á Á

iti tē hayavaktra divyarūpē
padajaṅghōrukaṭikramēṇa pāṇīn Á

hṛdayaṃ galamāsyamakṣi śīrṣaṃ
kalayēdyaḥ sakalāḥ kalāstadāptāḥ Á Á 11 Á Á

sitapadmaniṣaṇṇamambujākṣaṃ
sphaṭikādripratimaṃ ramāsamētam Á

hayakaṇṭhamakuṇṭhavāhidhīvāg -
dvayasiddhyā uṣasi smarāmi nityam Á Á 12 Á Á

abhigantumapi prapattumēvaṃ
gadituṃ maṅgalamātanōḥ stutīstvam Á

tvadupāśritamanmukhēna pūrvaṃ
hayavaktrākṛticintanaṃ tvidānīm Á Á 13 Á Á

iti sandhyasamīkṣitāvadāta -
sphuṭapūrṇāśvavapurhayāsya bhaktaḥ Á

navadēśikavīrarāghavāryō
vyatanōtprātaruṣassu cintanārtham Á Á 14 Á Á

vidyāviśrāṇanōdantō hayagrīvaḥ paraḥ pumān Á
anugrahaṃ vitanutāmāśritēṣvanavagraham Á Á 15 Á Á

sēvē lakṣmīhayamukha kuru tvaṃ dayāṃ tvatpadābjē
jānunyūrau ghanakaṭitaṭē divyapītāmbarāḍhyē Á

kukṣau vakṣasyapi ca vipulē vaijayantyādibhūṣē
hastē pustānvayini lalitākṣē sacakrē saśaṅkhē Á Á 16 Á Á

dīrghagrīvāmukhapuṭamahā -
nāsikāgaṇḍapālī -

smērāmbhōjapratimanayana -
bhrūlasadvaktrabimbē Á

śīrṣē cōccē śravasi paritō
vistṛtāyāṃ saṭāyāṃ

www.prapatti.com 3 Sunder Kidāmbi



śrīlakṣmīhayagrīvadhyānam

sṛtvā cintā sukhamanubhavē -
cchrīsakhaṃ tvāṃ samagram Á Á 17 Á Á

Á Á iti śrīlakṣmīhayagrīvadhyānaṃ samāptam Á Á

